
No 80 aniversario do ingreso de
Antón Villar Ponte e Castelao
na Real Academia Galega

Os días 24 e 25 de xullo de 1934 a Academia Galega recibía como 
membros de número a dous senlleiros representantes dunha xeración 
que viña realizando unha achega decisiva na modernización da lin-
gua e a cultura, e en definitiva, da nación galega: Antón Villar Ponte, 
o promotor das Irmandades da Fala e un dos xornalistas máis brillan-
tes daquel tempo, que na data de ingreso na Academia contaba con 
cincuenta e tres anos, e Afonso Daniel Rodríguez Castelao, artista 
plástico e escritor, que contaba naquel momento corenta e oito anos.  
Con estes ingresos, a corporación fundada por Manuel Murguía ten-
día novamente a man a aquel vizoso grupo renovador da cultura gale-
ga que hoxe coñecemos como Xeración Nós; outros dous prominentes 
membros desta, Vicente Risco e Ramón Otero Pedrayo, xa ingresaran 
na Academia en 1929. 

O acto de ingreso de Antón Villar Ponte celebrouse a véspera do Día 
de Galicia. O novo académico pronunciou un discurso sobre O sen-
timento liberal na Galiza, a resposta estivo a cargo de Ramón Otero 
Pedrayo. No propio Día de Galicia, 25 de xullo, tivo lugar o ingreso 
de Castelao, que disertou sobre As cruces de pedra na Galiza, e foi res-
pondido polo flamante académico Antón Villar Ponte. O discurso de 
Castelao era un adianto da que sería a súa magna obra do mesmo tí-
tulo que viría a lume en 1950 en Bos Aires. O discurso de Antón Villar 
Ponte foi publicado pola RAG en 1977, o de Castelao saíu do prelo en 



1964, ano en que a Academia lle dedicou o Día das Letras Galegas. 
Ambos os textos poden ser consultados en soporte dixital no portal 
web da RAG.

Na publicación dixital que presentamos para conmemorar a efemé-
ride ofrécese unha colleita de noticias referentes a eses ingresos apa-
recidas en distintas publicacións da época, tanto da Galicia metro-
politana (El Pueblo Gallego e La Voz de Galicia) coma da emigración 
(Madrid, La Habana, Montevideo). Salienta a atención que lle pres-
tou aos eventos o xornal vigués El Pueblo Gallego, diario que publicou 
un magnífico suplemento co gallo do Día de Galicia en que se ofrece 
unha ampla reportaxe sobre a Academia, que tamén reproducimos 
polo seu interese. Nesa reportaxe ponse de vulto a esperanza que sus-
citaba o ingreso destes dous brillantes intelectuais galeguistas cara 
á renovación da corporación que os acollía. Que a súa obra e o seu 
exemplo continúen a servirnos de inspiración cara ao porvir. 

Henrique Monteagudo

Secretario da Real Academia Galega

http://realacademiagalega.org/publicacions-discursos/
http://realacademiagalega.org/publicacions-discursos/

El Pueblo Gallego (Vigo, 1924-1979)

N. 3218 (25 de xullo de 1934)

Nas páxinas do xornal de Manuel Portela 
Valladares colaboraron antes da Guerra Civil 
os principais intelectuais galegos, incluído o 
propio Castelao









12

El Pueblo Gallego (Vigo, 1924-1979)

N. 3219 (26 de xullo de 1934)

La Voz de Galicia (A Coruña, 1882)

N. 16951 (25 de xullo de 1934)  

O xornal coruñés fundado por Juan Fernández 
Latorre tamén ofreceu unha ampla información 
sobre o acto de ingreso dos novos académicos   

La Voz de Galicia (A Coruña, 1882)

N. 16952 (26 de xullo de 1934)  

Raza Celta (Montevideo, 1934-1935)

N. 7 (agosto, 1934)

Esta publicación presentábase como voceiro do 
Comité Autonomista Gallego de Montevideo 

Raza Celta (Montevideo, 1934-1935)

N. 7 (agosto, 1934)

Esta publicación presentábase como voceiro do 
Comité Autonomista Gallego de Montevideo 

Eco de Galicia (La Habana, 1917-1936)  

N. 373 (agosto, 1934)

Revista ilustrada e de información da importante 
colonia galega que residía na capital cubana 

Galicia en Madrid (Madrid, 1932-1936) 

N. 31 (xullo, 1934)  

Revista mensual editada polo Lar Gallego de
Madrid

